
Cynhaliwyd ein Cyfarfod Cyffredinol Blynyddol ar y 12fed o Dachwedd yn
amgylchedd unigryw Portmeirion, gan ddod â phartneriaid, gwirfoddolwyr a
sefydliadau o bob cwr o Wynedd at ei gilydd. Thema’r flwyddyn hon oedd
gwirfoddoli gan roi cyfle i ddathlu cyfraniad hollbwysig gwirfoddolwyr ac i
arddangos mentrau newydd ysbrydoledig.

Agorwyd y cyfarfod gyda chrynodeb o waith Mantell Gwynedd dros y
flwyddyn ddiwethaf, cyn troi’r sylw at brosiectau gwirfoddoli arloesol.
Rhannodd Beca Gruffudd wybodaeth am Ffrindia’ Newydd sef cynllun
cyfeillio lansiwyd gan Mantell Gwynedd yn gynharach eleni gyda
nawdd SPF. 

Mae’r cynllun sydd wedi cychwyn ers yr haf eisoes wedi paru
gwirfoddolwyr gydag unigolion er mwyn lleihau unigrwydd ac adeiladu
cysylltiadau ystyrlon.



Bu cyfraniad Luke Ryan o Reilffordd Talyllyn hefyd
yn boblogaidd iawn yn ystod y cyflwyniadau.
Rhannodd brofiadau ysbrydoledig am eu Grŵp
Aelodau Ifanc  a gwblhaodd brosiect arloesol i
adeiladu ac ail-greu cerbyd powdwr gwn gyda
chefnogaeth Grant Gwirfoddolwyr Ifanc Gwynedd,
sy’n cael ei weinyddu gan Mantell Gwynedd. Roedd
ei straeon yn amlygu’r sgiliau, yr hyder a’r
ymdeimlad o berthyn sy’n datblygu ymhlith pobl
ifanc trwy wirfoddoli.

Uchafbwynt y cyfarfod oedd croesawu Gretel Leeb,
Cadeirydd y Grŵp Arweinyddiaeth Traws Sector
Gwirfoddoli, ac Aaron Fortt o Lywodraeth Cymru.
Rhoddodd y ddau ddiweddariad ar y Weledigaeth
Newydd ar gyfer Gwirfoddoli yng Nghymru gan
amlinellu’r fframwaith i gefnogi sefydliadau, gwella
profiad gwirfoddolwyr, a chynyddu cyfleoedd ym
mhob cymuned. Roedd pwyslais ar sicrhau fod yr
weledigaeth hefyd yn cael ei gwreiddio i bob adran
yn Llywodraeth Cymru.  Y gobaith yw y bydd hyn yn
cynnig cyfeiriad clir yn y  dyfodol i agenda
gwirfoddoli yng Nghymru.

Hoffai Mantell Gwynedd ddiolch i'r siaradwyr, y
mynychwyr, a’r holl wirfoddolwyr sy’n parhau i
feithrin diwylliant bywiog o fewn y trydydd sector yng
Ngwynedd.

Rydym eisiau clywed gennych chi!

Fel rhan o'n hymrwymiad parhaus i gefnogi'r trydydd sector
yng Ngwynedd, mae Mantell Gwynedd yn gweithio ar hyn o
bryd ar adnabod anghenion hyfforddiant a datblygu ar gyfer
mudiadau, staff a gwirfoddolwyr. 

Er mwyn ein helpu i sicrhau bod ein cynnig hyfforddiant wedi'i
deilwra i anghenion penodol y sector, byddem yn
gwerthfawrogi'n fawr eich mewnbwn i’r Dadansoddiad
Anghenion Hyfforddi.

Rydym yn awyddus i ddeall anghenion hyfforddiant y sector
yn y meysydd canlynol:

• Bylchau sgiliau neu wybodaeth y dylid mynd i'r afael â hwy
trwy hyfforddiant.
• Pynciau hyfforddi penodol, offer, neu lwyfannau y teimlwch
y byddent yn gwella effeithiolrwydd.
• Dulliau neu fformatau ar gyfer cynnal hyfforddiant (e.e.
wyneb yn wyneb neu gyrsiau ar-lein).
 
Mae eich adborth yn bwysig i ni allu llunio ein rhaglen
hyfforddiant. Gofynnwn yn garedig i chi lenwi'r ffurflen
anghenion hyfforddi isod fel y gallwn ddechrau cynllunio a
threfnu'r camau nesaf. 

Dilynwch y cyswllt isod neu cod QR 
ar gyfer cwblhau'r holiadur: 

https://forms.office.com/e/WFQ3tGg0uL 

Anghenion
Hyfforddiant 
Trydydd Sector
Gwynedd

https://forms.office.com/e/WFQ3tGg0uL

Gliniaduron ar gael i’w llogi!

Mae Mantell Gwynedd yn falch o gyhoeddi bod gennym
gliniaduron newydd sbon ar gael i’w llogi gan
sefydliadau’r trydydd sector a gwirfoddolwyr. 

Nod y cynnig yw gwella sgiliau digidol a hyrwyddo
cynhwysiant digidol o fewn y gymuned. Os gallai eich
grŵp neu’ch gwirfoddolwyr elwa o well mynediad at
dechnoleg, byddem wrth ein bodd yn clywed gennych. 
Cysylltwch â ni am fwy o wybodaeth!

Gweithdai AM DDIM ar
gyfer y Sector Gwirfoddol a
Chymunedol

Ymunwch ar gyfres o weithdai am ddim a gyflwynir gan y Gwasanaeth
Datgelu a Gwahardd (DBS) wedi’u cynllunio'n benodol ar gyfer y Sector

Gwirfoddol a Chymunedol yng Nghymru

🚫 Gweithdy Gwahardd DBS
📅 Maw 20 Ion | 🕛 12:00–13:30
Dysgwch pryd a sut i gyfeirio, Y
llwybrau cyfeirio, a chanlyniadau
diffyg gweithredu

📨 Gweithdy Casglu Gwybodaeth y
Gwasanaeth DBS
📅 Maw 10 Chwef | 🕚 11:00–12:30
Deall eich dyletswydd gyfreithiol i
rannu gwybodaeth a'r ddeddfwriaeth
y tu ôl iddi.

🔄 Gweithdy Gwasanaeth Diweddaru
DBS
📅 Maw 24 Chwefror | 🕙 10:00–11:30
Dysgwch sut i ddefnyddio'r
Gwasanaeth Diweddaru i symleiddio
recriwtio.

📬 Gweithdy Gwasanaeth Atgyfeirio
Gwahardd y Gwasanaeth DBS
📅 Mawrth 17 Chwefror | 🕐 13:00–14:00
Sesiwn ffocws ar ddyletswydd
gyfreithiol i atgyfeirio a gwneud
atgyfeiriadau effeithiol.

⚠️ Gweithdy Ymddygiad Niweidiol y
Gwasanaeth DBS
📅 Mer 4 Chwefror | 🕚 11:00–12:30
Archwilio ymddygiad niweidiol, risgiau
diogelu, a gwneud atgyfeiriadau
gwahardd.

✅ Pam mynychu?
Canllaw penodol i’r sector
Gwella arferion diogelu
AM DDIM i fynychu 
Rhwydweithio a rhannu arferion da

📩 Llefydd cyfyngedig ar gael-
archebwch heddiw isod:

 🔗 Archebwch yma

https://www.eventbrite.com/o/dbs-regional-safeguarding-outreach-workshops-32394514303?
_gl=1*166o6w6*_up*MQ..*_ga*MTAwNzI5NDcyOC4xNzUwOTUwNjg4*_ga_TQVES5V6SH*czE3NT
A5NTA2ODckbzEkZzAkdDE3NTA5NTA2ODckajYwJGwwJGgw

https://www.eventbrite.com/o/dbs-regional-safeguarding-outreach-workshops-32394514303?_gl=1*166o6w6*_up*MQ..*_ga*MTAwNzI5NDcyOC4xNzUwOTUwNjg4*_ga_TQVES5V6SH*czE3NTA5NTA2ODckbzEkZzAkdDE3NTA5NTA2ODckajYwJGwwJGgw

